
Trgovlna IjudimaSIPA nastavila akciju CD

Priveden i Kenan Frndić
ISTOČNO SARAJEVO - Pri-
padnici SIPA preksinoć su,
u nastavku akcije CD, uhap-
sili Kenana Frndića, zbog
sumnje da je povezan s me-
dunarodnom trgovinom
ljudima.

Frndić je uhapšen nakon
što je po prethodnom pozivu
došao u službene prostorije
SIPA u Istočnom Sarajevu.- Lice kome je stavljen na
teret organizovani kriminal,
u vezi s krivičnim djelom tr-
govina ljudima u svrhu rad-
ne eksploatacije, predato je
Tužilaštvu BiH na daljnje
postupanje - potvrdili su juče
u SIPA.

Podsjećamo, SIPA je u uto-
rak, u saradnji s nadležnim
organima u Francuskoj, ra-
zbila kriminalni klan Fehima
Hamidovića (62) i uhapsila
sedam lica koja se dovode u
vezu s trgovinom ljudima,
pranjem novca, krijumčare-
njem i falsfikovanjem ispra-
va. Uhapšene terete da su od
2012. godine vrbovali više li-
ca, među kojima je bilo i ma-
loljetnika, s kojima su stupali
u vanbračne zajednice i odvo-
dili ih u Francusku, gdje su ih
ucjenama, prijetnjama, za-
strašivanjem, zlostavljanjem
i drugim vidovima fizičkog i
psihičkog nasilja primoravali
da džepare i prosjače. D.T.


